
Халықтың тəуелсіздігінің ең басты белгісі – оның ана 
тілі, ұлттық мəдениеті жоқ ел ешқашан да егеменді ел 

бола алмайды, болуы мүмкін емес.
Қазақ тілінің тағдыры үшін күрес соңғы жүз жылда 
бірде-бір толас тапқан жоқ. Ұлы Абайдың заманын 

айтпағанда, Əлихан Бөкейханов, Ахмет Байтұрсыновтар 
бастаған алып топ тіл мəселесіне ерекше мəн беріп, оның 

шексіз байлығын, суреткерлік қуатын, бейнелігі мен 
саздылығын көркемдік сапаға жеткізді.



Бүгінгі таңда мемлекеттік тілді білу – мемлекеттік қызметкерлердің 
ең басты біліктілік талабына айнала бастады. Қазір мұндай талап 

қойылатын лауазымдар саны күн өткен сайын артып келеді.
Біз өзі намысшыл халықпыз. Біреу итің жаман десе де намыстанып 
қаламыз. Тіл білетін қазақ – намысшыл. Тіл білмейтін қазақ одан да 

намысшыл. Оларды тіл білмедің деп шетке итермеу керек. Қайта 
бауырға тарту керек. Бізге көп тіл білгеннің артықтығы жоқ. Күні 

ертең Бүкілəлемдік Сауда Ұйымына кіргелі отырмыз. Осы ретте бізге 
қазақ, орыс, ағылшын, тіпті қытай тілін де мықтап меңгеріп алу 

керек. Əлемдік бəсекеге түскелі жатырмыз. Домбыраны шерткендей, 
біздің мықты мамандарымызды да мемлекет ісіне шертіп-шертіп 

таңдап аларда олардың бірнеше тілді еркін меңгергеніне 
артықшылық беріліп тұрылуы тиіс. 



 Қазақстан – көп ұлтты мемлекет болғандықтан тіл 
мəселесі аса күрделі мəселе болып отыр. Тіл мəселесінің 
өте нəзік екендігі, оның зорлықпен емес тек қана шынайы 
ынталылықпен ғана ыңғайланатын шаруа екендігі белгілі.

Ал тілдің өзі - тарих тереңіне бойлатып, өнер мен 
мəдениеттің кəусар бұлағына сусындататын рухани 
əлеміміздің сарқылмас қазынасы. Олай болса, қазақ 

тілінің мемлекеттік тіл мəртебесіне сай қолданылу аясын 
кеңейте түсу қажеттігі - заңды құбылыс.



«Тіл туралы» Заңның 4-бабында: «Қазақстан халқын топтастырудың 
аса маңызды факторы болып табылатын мемлекеттік тілді меңгеру – 

Қазақстан Республикасының əрбір азаматының парызы” деп жазылған. 
Үкімет, өзге де мемлекеттік, жергілікті, өкілді жəне атқарушы органдар 
Қазақстан Республикасының барша азаматтарының мемлекеттік тілді 

еркін жəне тегін меңгеруіне қажетті барлық ұйымдастырушылық, 
материалдық-техникалық жағдайларды жасауға міндетті» - делінген.



Қазақ тілі – Қазақстан Республикасының тұрғылықты халқы қазақ халқының жəне оның 
шекарасынан тыс өмір сүріп жатқан қазақтардың (Ресей Федерациясы, Өзбекстан, Қытай, 

Монғолия т.б.) ұлттық тілі. 
Қазіргі қазақ тілі - Қазақстан Республикасының мемлекеттік тілі болып табылады.Қазақ тілінің 

сөздік құрамы өте бай, оған 67 мың тізімдік сөз, 24,5 мың фразеологиялық тіркес – барлығы 91,5 
мың лексикалық бірлік кірген бір ғана он томдық "Қазақ тілінің түсіндірме сөздігі” куə бола алады.
Қазақ тілі түркі тілдерінің қыпшақ тобына кіреді (татар,башқұрт, қарашай-балқар, құмық, қырым-
татар, қарақалпақ, ноғай) жəне ол, əсіресе, ноғай, қарақалпақ тілдеріне жақын болып табылады. 

Қазақ тілі ең көне бастауын əр кездегі ежелгі түрік жазулары ескерткіштерінен: Талас-Орхон-
Енисей жазулары (5-8 ғ.ғ.), Жүсіп Баласағұнның "Қүтадғу білік” еңбегі, Махмұт Қашқаридің 
"Диуани лұғатат түрік” еңбегі , Ахмет Йүгінекидің "Һибат Ұл һақайық” еңбегі, Қожа Ахмет 
Яссауидің "Хикметі” (10-12 ғ.ғ.), Алтын Орда, Шағатай жəне қыпшақ (13-14ғ.ғ.) тұсындағы 

жазулардан алады. Сонымен қатар, халық ауыз əдебиетінің дəстүрлері мен тілдік нормаларында 
қалыптасқан, кейінгі кезде ақындар, жыраулар мұрасы арнасына құйылған, ұлы Абай мен Ыбырай 

шығармашылығы арқылы бізге жеткен қазіргі қазақ əдеби тілі. 



Қазақ жазуы 1929 жылға дейін араб графикасын, ал 1929-1940 жылдары латын графикасын 
қолданған. 1940 жылдан бастап қазіргі уақытқа дейін орыс графикасын қолдануда. 

Мемлекеттік тіл, яғни, қазақ тілі - əлемдегі алты мыңға жуық тілдердің ішіндегі қолдану өрісі 
жағынан жетпісінші, ал тіл байлығы мен көркемдігі, оралымдығы жағынан алғашқы ондықтар 

қатарындағы тіл. Сондай-ақ, ол дүние жүзіндегі ауызша жəне жазбаша тіл мəдениеті 
қалыптасқан алты жүз тілдің жəне мемлекеттік мəртебеге ие екі жүз тілдің қатарында тұр. 
Қазақстанда тұратын жүзден аса ұлт өкілдері Қазақстанның халқын, соның ішінде қазақ 
халқының тұрмыс-əдебиетін, əдет-ғұрпын, мəдениетін, əдебиетін, тілін білуі міндетті. 

Тілге деген құрмет – халыққа деген құрмет. Тілсіз халықтың, елдің өмір сүруі мүмкін емес. 
Əлем таныған ел болу үшін тіліміздің жұлдызын биіктетуіміз керек. Тіл – қастерлі де, қасиетті 

ұғым. Ол əрбір адамға ана сүтімен бірге еніп, қалыптасады. Ана тілін сүйген адам – туған 
жерін, елін, Отанын, атамекенін сүйеді деген сөз. Ал, бұлардың бəрі – адам баласы үшін ең 

қасиетті ұғымдар. Өмірдің алмастай қырын, абзал сырын түсіне білуіне басты себепкер – ана 
тілі. 



Қазақстан Республикасының Конституциясы (1995ж.), "Тіл саясаты туралы” 
Тұжырымдамасы (1996ж.) жəне осыларға негізделген "Тіл туралы” Заң (1997ж.) 
республикадағы тілдердің ұлтаралық жарастық пен рухани ынтымақтастықтың 

құралы ретінде қызмет етуін жəне тіл алуандығын көздейді. Республикада 
мемлекеттік тіл ретінде бір ғана тіл – қазақ тіліне конституциялық мəртебе беріліп 

отыр. 
Қазақстан Республикасында қазақ тілінің мемлекеттік тіл ретінде қызмет етуінің 
бірнеше алғы шарты бар. Атап айтқанда, сол тілді қолданушылардың санының 

жеткілікті болуы, табиғи жəне табиғи емес тілдік ортаның болуы, республиканың 
барлық аймақтарына таралуы, қоғамдық өмірдің əр алуан саласында қызмет етуі 
жəне ауызша əрі жазбаша түрде қызмет етуі сияқты сыртқы факторлардың болуы, 
сондай-ақ қазақ тілінің құрылым-жүйесі жетілген, лексика-фразеологиялық қоры 

аса бай, ежелден келе жатқан жазба жəне ауызша дəстүрі бар ұлттық тілдердің бірі 
ретіндегі ішкі тілдік факторлардың болуы – қазақ тілінің мемлекеттік тіл ретінде 

қызмет етуіне мүмкіндік береді. 



          Қазақ тілі – дəстүрлі, тұрақты, қатаң тілдік нормасы бар,                  
стильдік тармақтары сараланған, жалпы халықтық тілден ұлттық 
деңгейге көтерілген тіл. 
           Біздің ана тіліміз - қазақ тілі: 
- түпкі түрін сақтаған түркі туыстас байырғы тіл; 
- ежелден жазба мəдениеті бар тіл; 
- əдеби тіл, жергілікті тіл (диалекті), сөйлеу тілі, қарапайым сөйлеу тілі 
тəрізді формалары бар; 
- демографиялық тірегі мықты ұлттық тіл; 
- құрылым-құрылысы кемелденген тіл; 
- егеменді Қазақстан Республикасы өз қамқорлығына алған мемлекеттік 
тіл. 



Қазақ тілінің таңғажайып кереметі жайында пікір айтушылар көптеп саналады. 
Олардың арасында өз ғалымдарымыз, ақын-жазушыларымызбен қатар өзге 

жұрт өкілдері де баршылық. Əсіресе, ірі түркітанушылар мен саяхатшылардың 
ана тілімізге үлкен құрметпен қарап, ауыздарының суы құрып, тамсана 

жазғандары мəлім... 
Байтұрсынов А; « Біз сияқты мəдениет жемісіне жаңа аузы тиген жұрт, өз 

тілінде жоқ деп мəдени жұрттардың тіліндегі даяр сөздерді алғыштап, ана тілі 
мен жат тілдің сөздерін араластыра-араластыра, ақырында ана тілінің қайда 

кеткенін білмей, айрылып қалуы мүмкін. Сондықтан мəдени жұрттардың 
тіліндегі əдебиеттерін, ғылыми кітаптарын қазақ тіліне аударғанда, пəн 

сөздерінің даярлығына қызықпай, ана тілімізден қарастырып сөз табуымыз 
керек. Сонда біздің əдебиетіміздің тілі таза болып, жоғарыда айтылған талғау 

салтының шарты орындалған болады». 



Қазақ тілінің таңғажайып кереметі жайында пікір айтушылар көптеп саналады. Олардың 
арасында өз ғалымдарымыз, ақын-жазушыларымызбен қатар өзге жұрт өкілдері де 
баршылық. Əсіресе, ірі түркітанушылар мен саяхатшылардың ана тілімізге үлкен 

құрметпен қарап, ауыздарының суы құрып, тамсана жазғандары мəлім... 
Байтұрсынов А; « Біз сияқты мəдениет жемісіне жаңа аузы тиген жұрт, өз тілінде жоқ деп 

мəдени жұрттардың тіліндегі даяр сөздерді алғыштап, ана тілі мен жат тілдің сөздерін 
араластыра-араластыра, ақырында ана тілінің қайда кеткенін білмей, айрылып қалуы 

мүмкін. Сондықтан мəдени жұрттардың тіліндегі əдебиеттерін, ғылыми кітаптарын қазақ 
тіліне аударғанда, пəн сөздерінің даярлығына қызықпай, ана тілімізден қарастырып сөз 
табуымыз керек. Сонда біздің əдебиетіміздің тілі таза болып, жоғарыда айтылған талғау 

салтының шарты орындалған болады». 
Əуезов М ; «Тілімнің ұшында жүрген сөз төмендегіше болмақ: тас үгітіліп құмға айналады, 

темір тозады, ұрпақ озады, дүниеде өлмейтін сөз ғана, халқымызбен бірге жасап келе 
жатқан асыл мұра сөзімізді арзандатып алмайық». 

Жұмабаев М; «... Қазақ тілінде қазақтың сары сайран даласы, біресе желсіз түндей тымық, 
біресе құйындай екпінді тарихы, сары далада үдере көшкен тұрмысы - асықпайтын, 

саспайтын мінезі көрініп тұр. 

